
44 Promotionsthesen (1570)

Filium mediatorem immensa bonitate et mirando consilio translatam esse et
propter hunc mediatorem affirmat credentes recipi.

XLV.

Impius error est fingere tres fuisse leges: primam naturalem, secundam Mo-
saicam, tertiam euangelicam, et saluatos esse homines singulis aetatibus ope- 5

ribus suae legis. Vna est enim et eadem lex moralis, cuius summa in decalo-
go comprehensa est, quae semper nota fuit ac erit eadem in omni aeternitate.
Nec patres nec alij ullo tempore acceperunt remissionem peccatorum propter
sua opera nec fuerunt iusti nec haeredes vitae aeternae operibus legis, quae
non sunt integra conformitas cum Deo. Fuit et euangelium unum et idem in 10

ecclesia inde usque ab initio, quia cum promissio gratiae fundamentum sit
ecclesiae statim post lapsum edita et postea saepe repetita est promulgatio. Et
sic intelligebant patres promissionem, ut scirent tunc quoque dominum illum
adesse suae ecclesiae ac tandem assumpturum esse humanam naturam et
destructurum opera diaboli. Huius mediatoris agnitione omnes saluatos esse, 15

quicunque saluati sunt unquam, testatur baptista: „Ex plenitudine eius omnes
accepimus.“77 Item Petrus in Actis: „Credimus nos saluari per gratiam domi-
ni nostri Iesu Christi sicut et illi saluati sunt.“78

[D 2v:] XLVI.

Doctrina de abrogatione legis dextre accipienda et intelligenda est. Recte 20

dicitur legem Mosaicam abrogatam esse, quod eodem modo verum est de
omnibus partibus legis Mosi, quod ad iustificationem attinet. Non enim me-
rentur remissionem peccatorum nec persona iusta est, id est accepta Deo ad
vitam aeternam propter opera legis moralis vel aliarum partium legis sicut
Paulus inquit: „Exj operibus legis non iustificabitur omnis homo.“79 Quod 25

vero ad obligationem seu debitum obedientiae attinet, discrimen est: Nam
leges forenses et caeremoniales sic sunt abolitae, ut prorsus omitti possint et
sint extinctae, quia tantum promulgatae fuerunt, ut durarent ad certum tem-
pus donec mansura erat politia Mosaica. Verum lex moralis, cum sit in Deo
sapientia et norma iustitiae aeterna et patefacta sit hominibus, ut homo sit 30

conformis Deo, non potest extingui. Itaque ut uniuscuiusque legis hoc est
proprijssimum obligare vel ad obedientiam vel ad poenam, ita et diuinae le-
gis moralis semper manet hoc proprium, quod velut anima et vita eius est,
quod videlicet obligat omnes homines ad obedientiam vel ad poenam. Et

j Et: C.

77 Joh 1,16.
78 Act 15,11.
79 Röm 3,20.




